L I G J

Nr. 7516, datë 7.10.1991
PER SINDIKATAT NE REPUBLIKEN E SHQIPERISE

I ndryshuar me:
· Ligjin nr.7640, datë 11.12.1992

· Ligjin nr.7795, datë 16.02.1994
Ne mbeshtetje te nenit 16 te ligjit nr.7491 date 29.4.1991 " Per dispozitat kryesore kushtetuese ", me propozimin e  Keshillit te Ministrave,

KUVENDI POPULLOR

I REPUBLIKES SE SHQIPERISE

V E N D O S I 
Neni 1

Sindikatat janë organizata shoqërore të pavarura që krijohen si bashkime vullnetare të punonjësve, qëllimi i të cilave është përfaqësimi dhe mbrojtja e të drejtave dhe e interesave ekonomike, profesionale e sociale të anëtarëve të tyre.  
Neni 1/a

Sindikatat janë organizata shoqërore të pavarura nga punëdhënësi, administrata shtetërore dhe partitë politike. Në veprimtarinë e tyre ato udhëhiqen nga vullneti i lirë I anëtarëve, duke u mbështetur në Kushtetutë, ligjet, statutin dhe programin e tyre. Sindikatat janë të detyruara të respektojnë rendin juridik.Ato nuk merren me veprimtari politike.                          
Neni 2

Sindikatat mund te organizohen sipas degeve, profesionit ose mbi baze territori ne sektorin shteteror a privat.

Neni 3

Ne sindikata kane te drejte te hyjne te gjithe punonjesit, pavaresisht nga bindjet e tyre politike, ideologjike e fetare.

Te drejten per te hyre ne sindikata e kane edhe personat qe kane dale ne pension, ose qe jetojne me perkrahje sociale.

E drejta per tu bere anetar i sindikates percaktohet ne statutin e sindikates.
Neni 3/a

Mënyra e krijimit, funksionimit dhe e shpërndarjes së sindikatave parashikohet në statutin që miratohet nga anëtarët e tyre
Neni 3/b

Në statutin e sindikatës duhet të parashikohet:

a) krijimi, emërimi, qendra e sindikatës dhe territori ku ajo vepron;

b) kushtet për pranimin dhe daljen e anëtarëve nga sindikata;

c) të drejtat dhe detyrat e anëtarëve;

ç) kuotat e anëtarësisë, mënyrat e mbledhjes së tyre dhe burimet e tjera financiare;
d) organet drejtuese dhe kohëzgjatja e mandatit të tyre;

dh) mënyrat e shkrirjes e të shpërndarjes së sindikatës, si

dhe mënyrat e likuidimit të pasurisë së saj;

e) mënyrat e bashkimit të sindikatve në federata sipas

degëve e profesioneve, ose në konfederata kombëtare. Asnjë dispozitë e statutit nuk duhet të vijë në kundërshtim me ligjet dhe Kushtetutën"
Neni 4

Sindikatat krijohen me kërkesën e 300 punonjësve dhe regjistrohen në gjykatën e rrethit për sindikatat që funksionojnë në bazë rrethi. Kur sindikata e shtrin veprimtarinë e vet në disa rrethe, regjistrimi bëhet në gjykatën e rrethit ku sindikata ka selinë e saj. Për sindikatat që funksionojnë në bazë republike dhe për ato që funksionojnë në bazë dege, regjistrimi bëhet në gjykatën e rrethit të Tiranës.Kërkesa për regjistrimin e një sindikate duhet të shoqërohet me origjinalin dhe me dy kopje të këtyre dokumenteve:

a) procesverbali i krijimit të sindikatës, i nënshkruar nga 300 anëtarë themelues;

b) statuti dhe programi i sindikatës.

Ndalohet përdorimi i emërtimeve të njëjta me organizatat sindikale që krijohen të reja, ose shkëputen nga grupimet sindikale ekzistuese.

Neni 5

(i shfuqizuar)
Neni 6

(i shfuqizuar)
Neni 6/a

Çdo sindikatë duhet të paraqesë në gjykatën ku është regjistruar, 30 ditë pas regjistrimit të saj dhe në fund të çdo gjashtëmujori, dokumentin që vërteton derdhjen e kuotizacionit në bankë. Mosparaqitja e këtij dokumenti në afatin e caktuar automatikisht shkakton shpërndarjen e sindikatës
Neni 7

(i shfuqizuar)
Neni 8

Sindikatat, me veprimtarine qe kryejne, mbrojne te drejtat dhe interesat e anetareve te tyre qe lidhen me pagat, kushtet e punes, te banimit e te pushimit, si dhe nevojat socialkulturore, duke perdorur vetem metoda e mjete demokratike te njohura me ligj, sic jane mbledhje mitingjet, manifestimet dhe grevat.

Neni 9

Sindikatat me kërkesën e punonjësve kanë të drejtë t'i drejtohen gjykatës dhe të përfaqësojnë në gjyq interesat e tyre, kur nëpërmjet punonjësve dhe punëdhënësve lindin konflikte në lidhje me marrëdhëniet e punës.Sindikata kanë të drejtë të mbrojnë edhe interesat ekonomike të punonjësve që kanë dalë në pension, ose që jetojnë në përkahje sociale.

Neni 10

Anetaresia ne sindikate dhe aktivizimi ne veprimtarine sindikaliste, nuk sjell asnje kufizim te te drejtave te punonjesit dhe nuk mund te sherbeje si shkak qe punedhenesit ta largoje ate nga puna.

Neni 11

Per te garantuar te zgjedhurit ne organet drejtuese sindikaliste ne kryerjen e detyres se tyre, punedhenesit i ndalohet ti largoje a transferoje ata nga puna, pa marre me pare pelqimin e organizates sindikaliste perkatese, pervec rasteve kur verehen shkelje te legjislacionit dhe te kontrates kolektive te punes.

Neni 12

Aktivistet sindikaliste per kryerjen e veprimtarise se tyre, si dhe per te marre pjese ne aktivitet sindikaliste me karakter lokal, kombetar e nderkombetar, mund te shkeputen nga puna dhe te paguhen nga punedhenesi, ne qoftese alet bien dakort.

Kontrata kolektive e punes midis paleve, percakton kohen dhe menyren e pageses.

Neni 13

Te zgjedhurit ne forumet sindikaliste si funksionare, kane te drejte te rikthehen ne vendin e tyre te punes me mbarimin ose heqjen e mandatit.

Anetaret e organeve drejtuese te sindikalisteve lejohen te kryejne veprimtari sindikale ne ndermarrje, institucione duke qene te pajisur me dokumentin perkates te sindikates.

Neni 14

Sindikatat jane persona juridike. Ato kane pasuri dhe ushtrojne aktivitet ekonomik per kryerjen e veprimtarise se tyre ne pershtatje me qelllim per te cilin jane krijuar.

Neni 15

Burimet ateriale e financiare te sindikates perbehen nga :

a) kuotat e anetaresise;

b) cdo pasuri tjeter e fituar ne menyre te ligjshme ;

c) te ardhurat nga veprimtaria ekonomike e socialkuturore.

Te ardhurat qe sindikatat fitojne nga kuotat e anetaresise nuk tatohen.

Neni 16

Sindikatat kane te drejte te kene shtypin e tyre, si dhe te pasqyrojne veprimtarine e tyre ne mjetet shteterore te informacionit masiv.

Neni 17

Kontrata kolektive e punes qe lidhet ndermjet organeve drejtuese te sindikates dhe punedhenesit edhte e detyrueshme.

Menyra e lidhjes se kontrates kolektive te punes, te drejtat dhe detyrat e paleve si dhe zgjidhja e mosmarreveshjeve ne mes tyre percaktohen me ligj.

Kontrata kolektive e punes nuk mund ti cenoje te drejtat dhe garancite qe punonjesve u njihen nga legjislacioni i punes dhe ai civil.
Neni 18
Organet drejtuese te sindikatave kane te drejta te mbajne lidhje e te zhvillojne bisedime me organet shteterore dhe ekonomike, te cilat nga ana e tyre jane te detyrueshme tu vene ne dispozicion pa pagese te dhenat e statistikes ekonomike e financiare.

Neni 19

Vetëm përfaqësuesit e organeve qendrore të sindikatave që funksionojnë në shkallë republike, kanë të drejtë të hyjnë në bisedime me Presidentin dhe Këshillin e Ministrave për problemet që lidhen me marrëdhëniet e punës, kushtet e jetesës, pensionet dhe përkrahjen sociale.

Vetëm përfaqësuesit e organeve drejtuese të sindikatave që funksionojnë në bazë dege, kanë të drejtë të hyjnë në bisedime me ministritë dhe organet e tjera qendrore për probleme që lidhen me marrëdhëniet e punës, kushtet e jetesës, pensionet dhe përkrahjen sociale.

Vetëm përfaqësuesit e organeve drejtuese të sindikatave që funksionojnë në bazë territori, kanë të drejtë të hyjnë në bisedime me përfaqësuesit e organeve drejtuese të pushtetit lokal dhe përfaqësuesit e punëdhënësit në atë territor për probleme që lidhen me marrëdhëniet e punës, kushtet e jetesës, pensionet dhe përkrahjen sociale.

Vetëm përfaqësuesit e organeve drejtuese të sindikatave në qendra pune kanë të drejtë të hyjnë në bisedime me përfaqësues it e punëdhënësit në këto qendra pune për probleme që lidhen me marrëdhëniet e punës, kushtet e jetesës, pensionet dhe përkrahjen sociale".                            
Neni 20

Sindikatat kane te drejte te mbajne lidhje e te bashkepunojne me organizatat dhe levizjet sindikaliste te vendeve te tjera dhe te behen anetare te organizatave dhe levizjeve sindikaliste nderkombetare.

Neni 21

Nuk lejohet krijimi i nje sindikate, ose ndalohet veprimtaria  saj, kur qellimet i propagandon dhe perpiqet ti realizoje me perdorimin e dhunes, formen e armeve dhe me cdo mjet tjeter antidemokratike, si dhe kur veprimtaria e saj eshte ne kundershtim me dispozitat kuhtetuese me kete ligj, dhe me statutin ose programin e miratuar.

Neni 22

Gjykata ku është regjistruar sindikata, urdhëron çregjistrimin kur:

a) vëren shkeljet e parashikuara në nenin 21 të këtij ligji;

b) numri i anëtarëve të sindikatës ulet nën 300 veta;

c) personat juridikë ku ushtron veprimtarinë sindikata, mbyllen
Neni 23

Gjykata e rrethit kur verteton se punedhenesi nuk respektohen kontraten kolektive te punes, pengon sindikaten ne kryerjen e veprimtarise se saj, diskriminon aktivistet, sindikalistet ose shkel detyrimet qe rjedhin nga ky ligj, ,e kerkesen e prokurorit a te organit drejtues te sindikates denon personat pergjegjes me gjobe deri ne 5000 leke. Ajo urdheron rivendosjen e se drejtes se shkelur e shperblim e demit te shkaktuar.
Kunder vendimit te gjykates se rrethit mund te behet ankim ne Kolegjin Civil te Gjykate se Larte, sipas rregullave te Kodit Procedures Civile.
Neni 24

Ky ligj hyn ne fuqi menjehere.

Tirane, me 7.10.l991

Nr.i ligjit 7516

Shpallur me dekretin nr.61 date 12.10.l991 te Presidentit te Republikes se Shqiperise, Ramiz Alia.
